
Khulasah 

Artikel ini membincangkan tiga aspek utama yang 

membentuk elemen asas pemikiran kritis menurut 

perspektif al-Qur’an. Ia melibatkan suatu sintesis 

pendengaran, penglihatan dan perenungan. Istilah-

istilah al-Qur’an yang releven dengan ketiga-tiga 

aspek ini akan dibincangkan dalam makalah ini. 

Istilah al-Qur’an yang berkaitan dengan aspek 

pendengaran ialah kata سَمْع (sam‘) dan أذُن (udhun). 

Manakala bagi kategori penglihatan pula ialah kata 

 ,(shahÉdah) شَهاَدَة ,(baÎar) بصََر ,(rÉ’a) رَائَ ,(naÐar) نظََر

 Istilah bagi aspek .(Ïarf) طَرْف dan (ayn‘)عَين 

perenungan pula ialah kata وَعَى (wa‘É), قلَْب (qalb) dan 

 Analisis isi kandungan dilakukan .(fu’Éd) فؤَُاد

terhadap setiap istilah, dengan mengkaji informasi 

berkaitan kata dasar, makna, bilangan penggunaan, 

bentuk derivatif, lokasi, bentuk kata kerja atau kata 

nama. Jika berbentuk kata kerja: apakah ia berbentuk 

kata kerja masa lalu (fi‘l mÉÌÊ), masa sekarang atau 

masa hadapan (muÌÉri‘), suruhan (amr) atau larangan 

(nahÊ). Apakah ia berada di dalam surah Makkiyyah) 

atau Madaniyyah; dan sama ada ia berbentuk tunggal 

(mufrad), dua (muthannÉ) atau jamak (jama‘). 

Penulisan ini juga akan menjelaskan maksud istilah 

tersebut berdasarkan penggunaan al-Qur’an. Tiga 

aspek utama yang mensintesiskan pendengaran, 

penglihatan dan perenungan menjadi metode asas 

dalam pembentukan dan perkembangan pemikiran 

kritis syumul berasaskan al-Qur’an. Ia menjadi 

kaedah penting yang ditekankan al-Qur’an dalam 

pencarian kebenaran. Seterusnya seseorang akan 

mengiktiraf dan mentauhidkan Allah SWT, Tuhan 

Yang Maha Agung.   

Kata Kunci: pemikiran kritis al-Qur’an, elemen 

asas, pendengaran, penglihatan, perenungan 

Abstract 

This article discusses the three main aspects that 

constitute the most basic element of critical thinking 

from the Qur’anic perspective. It involves a synthesis 

of listening, seeing and contemplating. The Qur’anic 

terms related to these aspects will be discussed in this 

article. The Qur’anic terms in the category of 

listening are words of  سَمْع (sam‘) and أذُن (udhun). 

While in the category of seeing, the keywords are نظََر 

(naÐar), َرَائ (rÉ’a), بصََر   (baÎar), شَهاَدَة (syahÉdah),  عَين

(‘ayn) and  طَرْف (Ïarf). Keywords in the 

contemplating category include وَعَى (wa‘É), قلَْب 

(qalb) and فؤَُاد (fu’Éd). Content analysis is done on 

each keyword and its background information is 

determined: its root word, meaning, number of usage, 

derivative forms, location, whether it is a verb or a 

noun. If it is a verb: what tense it is, whether it is in 

the past, present/future, imperative (command) or 

prohibitive; whether it is located in a Makki or 

Madani sura, whether it is in the form of singular, 

dual or plural; and its Quranic meanings. The three 

main aspects which synthesize hearing, seeing and 

contemplating, become the basic method in the 

formation and development of the Qur’anic critical 

thinking concept. It is also an important method in 

finding the truth, hence recognizing Allah SWT as 

the Only God worthy of worship.   

Keywords: Quranic critical thinking, basic element, 

listening, seeing, contemplating 

Pendahuluan 

Secara mudah, dari sudut bahasa pemikiran kritis 

bermaksud perihal berfikir yang tidak mudah menerima 

atau mempersetujui sesuatu. Ia perlu ditimbang dan dikaji 

terlebih dahulu, untuk melihat betul atau salah, sama ada 

ia baik atau buruk.
1
 Syed Sheikh bin Ahmad al-Hadi, 

penulis terawal di Nusantara di dalam karyanya, Ugama 

Islam dan Akal, menjelaskan fungsi-fungsi akal yang 

sepatutnya memerhati segala kejadian alam, berfikir 

tentang sunah alam dan segala peraturan Tuhan yang tidak 

pernah berubah, menyiasat asal usul segala sesuatu, 

mengkaji hubungan sebab akibat sesuatu kejadian, 

mendengar dan menilai segala yang didengar dengan baik, 

dan mempelajari segala ilmu berkaitan alam ini termasuk 

manusia, masyarakat, tamadun, dunia dan sebagainya.
2
  

Bahasan buku ini mencakupi sebahagian daripada 

aspek-aspek elemen asas pemikiran kritis yang bakal 

dibincang dalam makalah ini. Antaranya, anjuran 

melakukan pemerhatian yang melibatkan penglihatan, 

mendengar dengan baik dan berfikir atau merenung 

tentang berbagai-bagai perkara. Justeru, makalah ini akan 

menghuraikan tiga aspek utama elemen asas pemikiran 

kritis menurut perspektif al-Qur’an. Ia mengetengahkan 

suatu sintesis melibatkan elemen pendengaran, 

penglihatan dan perenungan. Istilah-istilah al-Qur’an 

dipilih berdasarkan semantik atau makna yang relevan, 

sesuai dan menepati maksud elemen tersebut. Sebelum itu, 

penulis akan menjelaskan terlebih dahulu pengertian 

pemikiran kritis menurut perspektif al-Qur’an secara 

umum. 

                                                      
1  Kamus Dewan ed. ke-3 (Kuala Lumpur: Dewan Bahasa dan Pustaka, 

1989), 324: entri fikir, pemikiran; 661: entri kritis. 
2 Syed Sheikh bin Ahmad al-Hadi, Ugama Islam dan Akal (Kota 

Bharu, Kelantan: Percetakan Pustaka Dian, 1965), sebahagian 

ringkasan buku. 

Pemikiran Kritis menurut Perspektif Al-Qur’an 

Pemikiran kritis bukanlah suatu bentuk pemikiran yang 

baru atau asing di dalam ajaran Islam. Ini kerana al-

Qur’an, sebagai kitab petunjuk buat umat manusia, telah 

menerapkan budaya berfikir kritis di dalam ayat-ayatnya 

sejak lebih dari seribu empat ratus tahun yang lalu. Dalam 

menelusuri ayat-ayat al-Qur’an, tidak dinafikan bahawa ia 

berulang kali menghimbau manusia agar berfikir, 

menggunakan akal, mentadabbur, mengingat, memahami, 

mendalami, mendengar, melihat, memerhati, merenung, 

mengkaji, menilai, membaca, mencari ilmu, mengambil 

iktibar, mendatangkan bukti atau hujah, membuat 

kesimpulan dan yang seumpamanya. Semua istilah yang 

disebutkan ini merupakan sebahagian daripada kata kunci 

bagi elemen-elemen pemikiran kritis menurut perspektif 

al-Qur’an. 

Malah wahyu pertama pembuka tirai langit dunia 

yang diturunkan kepada Rasulullah SAW ialah perintah 

membudayakan diri dengan ilmu pengetahuan, melalui 

aktiviti membaca, menulis, belajar dan mengajar.
3
 

Manakala sikap dan kemahiran berfikir kritis pula sentiasa 

sinonim dengan mereka yang banyak membaca, berfikir, 

menulis serta luas ilmu pengetahuannya.
4
  

Allah SWT berfirman di dalam al-Qur’an yang 

menerangkan bahawa orang yang paling takut kepada-Nya 

adalah dari kalangan ulama,
5
 iaitu golongan mereka yang 

mahu menggunakan akal fikiran untuk mengenal Allah 

SWT, mengakui kebesaran
6
 serta takut kepada-Nya. 

Malah al-ÙabarÊ menyatakan bahawa perasaan takut yang 

                                                      
3  Al-Qur’an, surah al-‘Alaq (96), mafhum ayat 1 hingga 5. 
4   Kamaruddin Hj Husin, Kemahiran Pemikiran dan Berkomunikasi 

(Subang Jaya: Kumpulan Budiman, 2003), 40. 
5  Al-Qur’an, surah al-FÉÏir (35), mafhum ayat 28.  
6
   Al-Qur’an dan Terjemahnya (Al-Madinah al-Munawwarah, Saudi 

Arabia: Mujamma‘ al-Malik Fahd li ÙibÉ‘ah al-MuÎÍaf al-SyarÊf, 

1422 H), 700;  Al-Qur’an dan Terjemahnya (cet. ke-2, Kuala 

Lumpur: Pustaka Antara, 1979), 700.  

sedemikian sudah memadai untuk dianggap sebagai 

mempunyai pengetahuan.
7
  

Hamka menyebutkan bahawa golongan ulama yang 

dimaksudkan di dalam ayat tersebut adalah mereka yang 

melihat, memerhati, menyelidik dan merenung berbagai-

bagai tanda kekuasaan Tuhan yang wujud di alam ini, 

yang merangsang dan menimbulkan pelbagai ilmu 

pengetahuan, pengalaman dan perasaan takut yang amat 

mendalam terhadap kekuasaan Tuhan. Apabila takut, 

maka terbitlah ketundukan diri dan jiwa, lalu segala 

perintah-Nya dilaksanakan dan segala larangan-Nya 

dijauhi.
8
  

Namun begitu, idea pemikiran kritis menurut 

perspektif al-Qur’an buat masa ini masih lagi di dalam 

peringkat pembentukan. Oleh kerana itu, usaha penggalian 

khazanah ilmu berdasarkan al-Qur’an, yang berkait 

dengan bidang pemikiran secara umum dan pemikiran 

kritis secara khusus amat diperlukan. Para pengkaji al-

Qur’an diharap dapat menggarap suatu konsep pemikiran 

kritis al-Qur’an yang menyeluruh, mantap dan stabil. 

Idea pemikiran kritis menurut al-Qur’an, pada 

pandangan penulis, merupakan suatu metode berfikir yang 

agak umum serta kompleks sifatnya. Ia mempunyai skop 

atau cakupan yang luas, dengan kemungkinan penemuan 

baru dalam bentuk istilah, elemen, kemahiran, metode, ciri 

atau apa sahaja yang relevan dengan konsep pemikiran 

kritis al-Qur’an. Ia masih bersifat terbuka, luwes dan 

anjal.  

Atas keterbatasan ruang, penulisan ini hanya 

menggariskan elemen asas yang menjadi dasar kepada 

konsep pemikiran kritis al-Qur’an. Ia dikategorikan 

berdasarkan medan semantik istilah-istilah tertentu yang 

                                                      
7
 Al-ÙabarÊ, AbË Ja‘far MuÍammad bin JarÊr, TafsÊr al-ÙabarÊ, terj. 

Ahsan Askan et al. (Jakarta: Pustaka Azzam, 2009), 21: 535. 
8 Hamka, Tafsir Al-Azhar, cet. ke-5 (Singapura: Pustaka Nasional Pte. 

Ltd., 2003), 8: 5928 – 5931. 

sinonim dan berkaitan dengan elemen tersebut. Elemen 

asas ini melibatkan keperluan suatu sintesis aktiviti 

pendengaran, penglihatan dan perenungan. Kerana 

keterbatasan ruang juga, setiap istilah dibincangkan dalam 

bentuk keterangan sahaja, tanpa disertakan jadual 

tersendiri yang mengandungi informasi dapatan analisis isi 

kandungan bagi setiap istilah. Ringkasnya makalah ini 

akan membincangkan elemen asas pemikiran kritis 

menurut perspektif al-Qur’an secara umum sahaja 

berdasarkan ketiga-tiga elemen yang dinyatakan sebelum 

ini.  

Sintesis Aktiviti Pendengaran, Penglihatan dan 

Perenungan 

Elemen asas pemikiran kritis menurut perspektif al-Qur’an 

mengutarakan adanya suatu sintesis atau penyatupaduan 

antara deria pendengaran, penglihatan dan perenungan. 

Aktiviti ini melibatkan pancaindera pendengaran, 

penglihatan dan pancaindera keenam. Deria yang 

digunakan adalah telinga, mata dan kalbu, dengan fungsi 

untuk mendengar, melihat, memerhati, mencerap, 

membuat observasi, mengkaji, menyelidik, memikir, 

merenung, menganalisis, menilai dan membuat 

pertimbangan.  

Idea di sebalik elemen asas ini ialah hampir semua 

manusia dikurniakan pancaindera  pendengaran, 

penglihatan dan perenungan. Dengan adanya indera ini, 

manusia mempunya ruang dan peluang untuk berfikir 

secara kritis. Itulah prasyarat dan keperluan paling asas, 

berupa alat dan fungsi pancaindera termasuk indera 

keenam, untuk membolehkannya berfikir, dan seterusnya 

berfikir dengan kritis.  

Seperti yang telah dinyatakan, tiga aspek utama bagi 

elemen asas pemikiran kritis al-Qur’an membabitkan 

indera pendengaran, penglihatan dan perenungan. Istilah 

al-Qur’an yang digolongkan di dalam kumpulan aspek 

pendengaran ialah kata سَممممْع (sam‘) dan  .(udhun)  أذُن

Maksud mudah bagi setiap istilah ialah mendengar dan 

telinga.  

Kategori aspek penglihatan pula terdiri daripada kata 

عَمين  ,(shahÉdah) شَمهاَدَة ,(baÎr) بصََر ,(rÉ’a) رَائَ  ,(naÐar) نظََر

(`ayn) dan  طَمرْف  (Ïarf). Makna mudah bagi setiap istilah 

ini adalah pandangan, melihat, penglihatan, persaksian 

atau penyaksian, mata dan kerlipan. Manakala klasifikasi 

perenungan pula melibatkan kata وَعَمى (wa‘É), قلَْمب (qalb) 

dan فمُمؤَاد (fu’Éd). Pengertian ringkas bagi setiap istilah 

tersebut ialah memberi perhatian, kalbu dan hati.  

Semua istilah ini mempunyai hubungkait antara satu 

sama lain. Pancaindera pendengaran, penglihatan dan 

perenungan yang membentuk elemen asas pemikiran kritis 

al-Qur’an bertindak umpama tingkap dan pintu yang 

membenarkan maklumat masuk dan melaluinya, 

membentuk suatu rangkaian sistem informasi sebagai 

input bagi minda manusia. Deria pendengaran dan 

penglihatan mempunyai pengaruh yang kuat untuk 

perkembangan pemikiran kerana jumlah informasi yang 

masuk melalui kedua cara tersebut tersangat banyak.
9
 

Dalam perbincangan seterusnya akan dihuraikan 

keterangan aspek pendengaran terlebih dahulu. 

Aspek Pendengaran 

Pendengaran merupakan aspek pertama elemen asas 

pemikiran kritis menurut perspektif al-Qur’an. Aspek ini 

dapat dilihat berdasarkan penggunaan istilah-istilah yang 

berkait dengan perbuatan mendengar dan deria 

pendengaran, iaitu kata سَمْع (sam‘) dan أذُن (udhun).  

Deria pendengaran merupakan antara deria yang 

paling awal terbentuk, iaitu pada peringkat janin lagi. Pada 

bulan kelima, janin sudah boleh mendengar.
10

 Kerana itu 

                                                      
9 ‘Abd Allah Bahjat & Iman Kurdi, Seni Mengambil Keputusan, terj. 

Agus Suwandi (Solo, Indonesia:  Aqwam, 2008), 102. 
10  Yusuf Haji Ahmad ed., Sains Moden Menurut Perspektif al-Qur’an 

dan al-Sunnah, cet. ke-3 (Johor Bahru: Perniagaan Jahabersa, 2011), 

296 – 299. 

di Barat pada hari ini, ibu atau kedua ibu bapa cuba 

merangsang janin dengan bercakap-cakap atau 

memperdengarkan muzik atau bunyi-bunyian. Ibu bapa 

Muslim boleh memperdengarkan ayat-ayat al-Qur’an, 

bercerita kisah-kisah para nabi atau cerita-cerita yang baik 

untuk merangsang pendengaran dan otak janin.     

Jadual 1 berikut memberikan keterangan ringkas bagi 

setiap istilah bagi elemen asas pemikiran kritis al-Qur’an 

dari aspek pendengaran: 
 

BIL 
 

ISTILAH 
BILANGAN 
PGUNAAN 

/ BENTUK 

ISM / 

FI‘L 

BENTUK 

FI‘L 

MUFRAD/ 

JAMA‘ 

MAKNA 

ISTILAH 

01 

 

 سَمْع

sam‘ 

 

185 x / 45 

 

Ism, fi‘l 

muÌÉri‘, 

mÉÌÊ, amr 

mufrad, 

jama‘ 

dengar,faham,  

sampai khabar, 
ikut 

 

02 
 أذُن

udhun 

 

18 x / 5 
 

ism 
 

_____ 

 

5 mufrad, 

12 jama‘, 

1 muthannÉ 

telinga, 

telinga-telinga, 
mendengar 

Jadual 1. Rumusan elemen asas pemikiran kritis menurut al-

Qur’an berkait dengan aspek pendengaran 

Sumber: Hasil Analisis Istilah-Istilah Elemen Asas Pemikiran 

Kritis Menurut Al-Qur’an Berkait dengan Aspek Pendengaran. 

 

Seterusnya dijelaskan setiap istilah di dalam jadual di 

atas. Istilah pertama bagi elemen asas pemikiran kritis 

menurut perspektif al-Qur’an dari aspek pendengaran 

ialah kata    سَممم  (sam‘). Mudahnya ia bermaksud 

pendengaran. Firman Allah SWT dan mafhum ayat-ayat 

al-Qur’an yang menggunakan istilah ini: 

                  

                 

Terjemahan: Mereka yang mendengarkan 

perkataan lalu mengikuti apa yang paling baik 

di antaranya. Mereka itulah orang-orang yang 

                                                                                               
 



Zainoriah & Mohd Fauzi, “Aspek Pendengaran, Penglihatan dan Perenungan,” 

Afkar 13 (2012): 51-96 

59 

telah diberi Allah petunjuk dan mereka itulah 

orang-orang yang mempunyai akal fikiran. 

                               Al-Zumar (39): 18 

                  

Terjemahan: Dan Aku telah memilih kamu, 

maka dengarkanlah apa yang akan 

diwahyukan (kepadamu).  

                           ÙÉ HÉ (20): 13 

    Kata kerja yang menjadi asal kepada istilah ini 

ialah  ُممَع ْْ عَ ََ  dengan derivatifnya yang (sami‘a-yasma‘u) سَممع

boleh memberi maksud mendengar, sampai khabar, 

mengikut, memperdengar, memperkenan (oleh Tuhan), 

pendengaran, kemasyhuran, yang mendengar, yang 

didengari, terdengar, faham, memahami, tahu, 

mengetahui, taat, mentaati, membacakan, dan lain-lain.
11

 

Berdasarkan makna-makna ini, ia juga merupakan 

sinonim bagi maksud مممممممَ  فَ  هع  (fahima bererti 

faham/memahami),  َ عَلعمممممممم (‘alima bermakna 

ilmu/mengetahui) dan   َأطََممممما (aÏÉ‘a bermaksud 

taat/mentaati).
12

  

Kata kerja ( لمى أو  لِع  pula (istama‘a ilÉ aw li) اعسمَمََعَ   (

lebih kepada makna mendengar kepada sesuatu atau 

untuk sesuatu. Ia diertikan sebagai mendengar, memberi 

perhatian, dan atentif kepada sesuatu atau memasang 

telinga, mendengar secara curi-curi atau rahsia atau 

bisikan-bisikan.
13

 Kata kerja  َاعسمَمََع (istama‘a) memerlukan 

 atau objek atau direct object dalam (maf‘Ël bih) مَفْعُمل  بعم 

                                                      
11 MuÍammad IdrÊs ‘Abd al-Ra’Ëf Al-MarbawÊ, QÉmËs al-MarbawÊ: 

‘ArabÊ-MalÉyuwÊ, cet. ke-4 (t.p: DÉr al-Fikr, 1990, 301; MunÊr & 

RËÍÊ Al-Ba‘albakÊ, Al-Mawrid al-WasÊÏ MazdËj: QÉmËs ‘ArabÊ-

’InkilÊzÊ, cet. ke-7 (BayrËt, LubnÉn: DÉr al-‘Ilm li al-MalÉyÊn, 2002), 

417. 
12   Al-Mawrid al-WasÊÏ MazdËj, 417. 
13 Ibid, 64. 



Zainoriah & Mohd Fauzi, “Aspek Pendengaran, Penglihatan dan Perenungan,” 

Afkar 13 (2012): 51-96 

60 

bahasa Inggeris. Ini dapat dibuktikan dari dua contoh ayat 

al-Qur’an yang tertera di atas, iaitu ayat 18, surah Al-

Zumar (39) dan ayat 13, surah ÙÉ HÉ (20). Objek bagi 

ayat yang pertama adalah  القمَمل (al-qawl) bermakna 

perkataan itu. Dan objek bagi ayat kedua ialah لعمَما َمُلىَى (li 

mÉ yËÍÉ) bermaksud apa yang diwahyukan.  

Kata kerja  َع  dengan (istama‘a) اعسمَمََعَ  atau (sami‘a) سَممع

derivatifnya yang berbeza digunakan dalam al-Qur’an 

sebanyak 185 kali.
14

 Terdapat 45 bentuk derivatif yang 

berlainan bagi istilah ini. Antara bentuk derivatifnya 

ialah َع عَْاَ  ,2 kali (sami‘a) سَممع ممَعْ  ,17 kali (sami‘nÉ)سَممع ْْ ََ

(yasma‘) 6 kali,  َممَعُلن ْْ ََ(yasma‘Ën) 19 kali,  ممْع َْ  (‘al-sam)ال

12 kali,  يع  43 kali dan lain-lain lagi. Ia (‘samÊ)سَمممع

digunakan dalam bentuk مفممرد (mufrad) dan juga جمممع 

(jama‘). Ia juga terdapat di dalam surah-surah Makkiyyah 

dan Madaniyyah. Menariknya ia terdapat dalam bentuk 

yang pelbagai: fi‘l mÉÌÊ, muÌÉri‘, amr, nahÊ, ta‘jub dan 

juga ism.  Secara asasnya, ia digunakan di dalam al-

Qur’an dengan makna mendengar.
15

 

Kata kerja سممممع (sami‘) juga mempunyai kaitan 

dengan konsep pemikiran kritis menurut perspektif al-

Qur’an apabila perbuatan mendengar ini dilakukan secara 

baik dan dengan berhati-hati sambil memikir, cuba 

memahami, mengambil tahu, membuat pertimbangan dan 

mengambil pengajaran. Ini dapat dirumuskan berdasarkan 

mafhum ayat 18, surah al-Zumar (39) yang disertakan di 

atas, yang membimbing manusia agar memilih apa yang 

perlu didengar dan memilih yang terbaik dari apa yang 

didengari itu. Berdasarkan ayat ini, mereka yang 

mendengar dengan sikap berhati-hati, sambil menyaring 

serta memilih pandangan yang terbaik menjadi golongan 

yang diberi petunjuk oleh Allah SWT. Mereka adalah 

                                                      
14 MuÍammad FË’ad ‘Abd al-BÉqÊ, Al-Mu‘jam al-Mufahras li AlfÉÐ al-

Qur’Én al-KarÊm (BayrËt: DÉr al-Fikr, 1981), 358 – 361. 
15 Ibid. 

golongan ulË al-albÉb, yang mempunyai akal budi cerdas 

yang dapat menimbang antara keburukan dan kebaikan.  

Bagi istilah kata kerja  َاعسمَمََع (istama‘a), terdapat dua 

keadaan di mana ia digabungkan dengan kata naÎat (نصََت), 

yang bermaksud diam sambil mendengarkan.
16

 Berikut 

disertakan dua ayat yang menggabungkan kalimah  َاعسمَمََع 

(istama‘a) dan naÎat (نصََت). Firman Allah SWT: 

                    

     

Terjemahan: Dan apabila dibacakan al-Qur’an, 

maka dengarkanlah kepadanya baik-baik, dan 

perhatikanlah dengan tenang agar kamu 

mendapat rahmat. 

Al-A‘rÉf (7): 204 

               

                      

                                        

Terjemahan: Dan (ingatlah) ketika Kami 

hadapkan serombongan jin kepadamu yang 

mendengarkan al-Qur’an, maka tatkala mereka 

menghadiri pembacaan (nya)  lalu mereka 

berkata: “Diamlah kamu (untuk 

mendengarkannya).”Ketika pembacaan telah 

selesai, mereka kembali kepada kaumnya 

(untuk) memberi  peringatan.  

Al-AÍqÉf (46): 29 

                                                      
16 QÉmËs al-MarbawÊ, 321. 

Kata naÎat (نصََمت) berasal dari kata kerja  ُمت َْصع  نصََمتَ  ََ

(naÎata-yanÎitu) atau  َأنْصَمممت (anÎata) bererti diam 

mendengarkan, mendengarkan kepada sesuatu, 

memberikan telinga untuk mendengarkan sesuatu, 

memberikan perhatian, dan mendengar secara mencuri-

curi.
17

 Seperti yang disebutkan hanya ada dua ayat sahaja 

yang menggunakan perkataan ini di dalam al-Qur’an
18

 dan 

ia memberi maksud diam mendengar secara berhati-hati 

sambil memerhati, memikir dan merenung.  

Kata kerja yang digunakan pada kedua-dua ayat 

tersebut adalah dalam bentuk اممر فعم    (fi‘l amr) bermaksud 

kata kerja suruhan dan berbentuk جممع (jama‘). Oleh itu, 

perkataan yang digunakan adalah  ْممَلُا  yang (anÎitË) أنَْصع

bermaksud hendaklah kamu diam mendengar sambil 

memerhati.  

Penggunaan istilah ini di dalam al-Qur’an amat 

khusus dan spesifik. Malah objek langsung kepada kata 

kerja mendengar dengan memberikan perhatian dengan 

bersungguh-sungguh ini adalah kitab al-Qur’an itu sendiri, 

dan bukan yang lain-lain. Oleh itu, boleh dikatakan 

penggunaan dan fungsi istilah  َأنَْصَمت (anÎata) ini sangat 

khusus, spesifik dan objek langsungnya adalah al-Qur’an. 

Apabila al-Qur’an dibacakan, para pendengarnya perlu 

diam dan mendengar sambil memberikan perhatian. Itulah 

arahan dari al-Qur’an sendiri.  

Berdasarkan dua ayat yang tertera di atas, suruhan 

مَلُ اْ أنَْصع  (anÎitË) ditujukan kepada manusia dan juga jin. 

Oleh itu, golongan manusia dan jin disaran agar senyap 

atau mendiamkan diri sambil mendengar dengan baik, 

memberikan perhatian, memerhatikan makna serta 

mengambil pelajaran dan pengajaran daripada pembacaan 

ayat-ayat al-Qur’an.  

Apabila al-Qur’an dibacakan, maka hendaklah 

seseorang itu, sama ada manusia ataupun jin, mendiamkan 

                                                      
17 QÉmËs al-MarbawÊ, 321;  Al-Mawrid al-WasÊÏ MazdËj, 122. 
18 Al-Mu‘jam al-Mufahras, 702. 

diri sambil mendengar dan memperhatikan maksudnya. 

Perkataan “memperhatikan” juga membawa makna 

bersamanya dengan perhatian, menumpukan pendengaran 

dan fikiran, melakukan pengamatan, memikir, merenung, 

dan membuat pertimbangan.
19

  

Malah arahan agar diam dan memperhatikan 

pembacaan al-Qur’an tidaklah khusus untuk manusia 

sahaja tetapi juga golongan makhluk halus seperti jin. Ini 

dapat difahami berdasarkan ayat 29 surah al-AÍqÉf (46), 

seperti yang tertera di atas. Sungguhpun arahan ini tidak 

datang secara spesifik daripada Allah SWT tetapi gesaan 

ini keluar atas rasa kesedaran dan sikap prihatin yang 

tinggi di kalangan sebahagian daripada kaum jin itu 

sendiri. Mereka saling mengingatkan serta menasihati 

sesama mereka. Logik mudahnya, jika sebahagian 

golongan jin mahu dan bersedia mendengar pembacaan al-

Qur’an, apakah manusia yang sememangnya al-Qur’an itu 

diturunkan khusus untuk mereka, masih mahu bersikap 

degil, keras hati serta tidak memperdulikannya?  

Istilah kedua dan terakhir aspek pendengaran bagi 

elemen asas pemikiran kritis menurut perspektif al-Qur’an 

adalah kata أذُن (udhun) yang bermaksud telinga. Manusia 

menggunakan telinga untuk mendengar bunyi, suara, 

pembicaraan atau mengetahui maklumat dan berita yang 

beredar di persekitaran.
20

 Firman Allah SWT yang 

menggunakan kata udhun (أذُن) atau derivatifnya: 

                

                

                                                      
19 Kamus Dewan, 411, entri hati. 
20 Yusuf Haji Ahmad, Sains Moden, 292.  

Terjemahan: Dan di antara mereka (yang 

munafik itu) ada orang-orang yang menyakiti 

Nabi sambil mereka berkata: “Bahawa dia 

(Nabi Muhammad) orang yang suka 

mendengar (dan percaya apa yang 

didengarinya).” Katakanlah: “Dia mendengar 

(dan percaya) apa yang baik bagi kamu, dia 

beriman kepada Allah dan percaya kepada 

orang mukmin, dan dia pula menjadi rahmat 

bagi orang-orang yang beriman di antara 

kamu.” Dan orang-orang yang menyakiti 

Rasulullah itu, bagi mereka azab seksa yang 

pedih. 

  Al-Tawbah (9): 61 

             

                  

                     

               

Terjemahan: Dan sesungguhnya Kami jadikan 

untuk neraka jahanam bagi kebanyakan  dari 

jin dan manusia, yang mempunyai hati (tetapi) 

tidak mahu  memahami dengannya (ayat-ayat 

Allah), dan yang mempunyai mata (tetapi) 

tidak mahu melihat dengannya (bukti keesaan 

Allah) dan yang  mempunyai telinga (tetapi) 

tidak mahu mendengar dengannya (ajaran  dan 

nasihat); mereka itu seperti binatang ternak, 

bahkan mereka lebih sesat lagi; mereka itulah 

orang-orang yang lalai. 

Al-A‘rÉf (7): 179 

Kata udhun (أذُن) bermaksud telinga. Kata jama‘nya 

adalah   آذَان (ÉdhÉn). Ia berasal dari kata kerja  َن َمَمَذَنُ أذَع  

(adhina-ya’dhanu) yang boleh bermakna 

memperdengarkan, memberi izin atau mengizinkan, tahu 

atau mengetahui atau memberi tahu dan sembahyang atau 

memanggil sembahyang.
21

 

Namun untuk tujuan penulisan ini, hanya yang bererti 

“telinga” sahaja yang diambil kira. Berdasarkan kajian al-

Qur’an, istilah udhun (أذُن) yang digunakan untuk 

mendengar terulang sebanyak 18 kali
22

 dan berada di 13 

buah surah yang berbeza. Terdapat lima (5) bentuk 

derivatif, iaitu أذُن (udhun),  أذنيَم ع (udhunayh), آذان (ÉdhÉn), 

مَمماآ ذانعَ  (ÉdhÉninÉ) dan  ممم  Semuanya .(ÉdhÉnihim) آذانعهع

berbentuk ism atau kata nama, di mana lima (5) kalimah 

adalah dalam bentuk mufrad, satu (1) muthannÉ dan 12 

dalam bentuk jama‘. Terdapat 11 perkataan di dalam 

surah Makkiyyah dan tujuh (7) lagi di dalam surah 

Madaniyyah. Al-Qur’an menggunakan istilah ini untuk 

makna telinga, dua telinga, telinga-telinga dan mendengar.  

Ayat 61 surah al-Tawbah (9) menggunakan frasa  همل

 yang bererti dia telinga, dengan maksud (huwa udhun) أذُن

dia (Rasulullah SAW) umpama telinga yang selalu suka 

mendengar dan menerima segala cakap orang atau suka 

lekas percaya apa yang didengarinya.
23

 Itulah tuduhan 

orang-orang munafik terhadap Rasulullah SAW bahawa 

Baginda SAW adalah seorang yang udhun, apa sahaja 

percakapan orang yang didengarnya, terus diiyakan 

sahaja.
24

  

                                                      
21 QÉmËs al-MarbawÊ, 1: 15. 
22 Al-Mu‘jam al-Mufahras, 26. 
23 Hamka, Tafsir Al-Azhar, 4: 3015.  
24 Ibid. 

Telinga menjadi alat atau deria untuk pendengaran. Ia 

merupakan alat asas untuk mendapatkan maklumat atau 

ilmu dari alam sekeliling. Selepas indera pendengaran, 

penglihatan merupakan pancaindera yang kedua penting. 

Dihuraikan pula mengenai aspek penglihatan. 

Aspek Penglihatan  

Penglihatan adalah aspek kedua elemen asas pemikiran 

kritis menurut al-Qur’an. Aspek ini dapat difahami apabila 

diteliti istilah-istilah yang berkaitan dengan perbuatan 

melihat dan deria penglihatan. Istilah-istilah tersebut 

adalah kata نظََمر  (naÐar), رَأى (raÉ), بصََمر (baÎar), شَمهاَدَة 

(syahÉdah), عَمين(‘ayn) dan   طَممرْف (Ïarf). Maksud mudah 

bagi setiap istilah ialah pandangan, melihat, penglihatan, 

penyaksian atau persaksian, mata dan kerlipan mata. 

Penglihatan adalah pancaindera kedua terpenting 

selepas pendengaran. Al-Qur’an lazim menggandingkan 

penglihatan selepas pendengaran, sebagaimana contoh 

ayat-ayat al-Qur’an yang berikut. Firman Allah SWT:  

             

                   

     

Terjemahan: Dan Allah mengeluarkan kamu 

dari perut ibu kamu dalam keadaan tidak 

mengetahui sesuatu pun; dan Dia 

mengurniakan kepada kamu pendengaran dan 

penglihatan serta hati; supaya kamu bersyukur. 

              Al-NaÍl 16: 78 

Terjemahan: Dan janganlah kamu mengikuti 

apa yang kamu tidak mempunyai pengetahuan 

mengenainya. Sesungguhnya pendengaran dan 

penglihatan serta hati, semuanya akan ditanya 

tentang apa yang  dilakukannya. 

Al-IsrÉ’ 17: 36 

Biarpun penglihatan adalah pancaindera kedua 

terpenting selepas pendengaran, namun dari segi fungsi, ia 

digunakan dengan lebih meluas berbanding deria 

pendengaran. Ini dibuktikan dengan jelas apabila al-

Qur’an menggunakan istilah-istilah yang lebih banyak 

berkaitan aspek penglihatan berbanding pancaindera 

pendengaran. Jadual 2 berikut memaparkan ringkasan 

dapatan bagi istilah-istilah elemen asas pemikiran kritis 

menurut perspektif al-Qur’an dari aspek penglihatan.  

 
 

BIL 

 

ISTILAH 

BIL 

PGUNAAN 

/BENTUK 

ISM / 

FI‘L 

BENTUK 

FI‘L 

MUFRAD/ 

JAMA‘ 

MAKNA 

ISTILAH 

 

01 

 

 نمظمر
naÐar 

129 x / 29 

21 

ism, 

108 

fi‘l 

56 

muÌÉri‘, 

48 amr, 

4 mÉÌÊ 

53 

mufrad, 

76 jama‘ 

melihat,pandang, 

tatap,phati,fikir, 

renung,amati 

02 
رمأى   

raÉ 

 

328 x / 86 
fi‘l > 

ism 

muÌÉri‘, 

mÉÌÊ, amr 

mufrad, 

jama‘, 

muthanna 

melihat, perhati, 

pandang, 

pendapat 

03 
 بمصمر

baÎar 
148 x / 32 

Ism, 

 fi‘l 
muÌÉri‘, 

mÉÌÊ, amr 

mufrad, 

jama‘, 

melihat,pandang, 

saksi,phati, tilik 

04 

 شمهمادمة

syahÉda

h 

160 x / 42 

107 

ism 

53 fi‘l 

24 

muÌÉri‘, 

19 mÉÌÊ, 

10 amr 

90 

mufrad, 

68 jama‘, 

2 

muthannÉ 

menyaksikan, 

melihat, saksi, 

persaksian, 

bersaksi 

05 
 عَين

‘ayn 65 x / 18 

 

ism 

_____ 

26 

mufrad, 

32 jama‘, 

7 

muthannÉ 

mata, mata air, 

penyejuk mata, 

pengawasan, 

pandangan, dll 

06 
 طمرْف  

Ïarf 
11x/ 7 Ism 

____ 

 

7 mufrad, 

3 jama‘, 

pandangan, 

kerlipan mata, 

1 

muthannÉ 

tepi, penjuru 

Jadual 2. Rumusan Elemen Asas Pemikiran Kritis menurut Al-

Qur’an Berkait dengan Aspek Penglihatan 

Sumber: Hasil analisis istilah-istilah elemen asas pemikiran 

kritis al-Qur’an berkait dengan aspek penglihatan. 

 

Seterusnya dihuraikan setiap istilah di dalam jadual 2 

di atas. Istilah pertama aspek penglihatan bagi elemen asas 

pemikiran kritis al-Qur’an ialah kata  yang ,(naÐar)  نظَ مم 

bermaksud melihat atau memerhati. Melakukan 

pemerhatian atau observasi adalah sebahagian daripada 

elemen asas yang menjadi dasar kepada konsep pemikiran 

kritis al-Qur’an. Firman Allah SWT: 

                    

Terjemahan: Maka perhatikanlah bagaimana 

kesudahan orang-orang yang diberi peringatan 

itu. 

Al-ØÉffÉt 37: 73 

                   

                    

                    

         
Terjemahan: Katakanlah: “Terangkanlah 

kepadaku jika Allah mencabut pendengaran 

dan penglihatan serta menutup hatimu, 

siapakah Tuhan selain Allah yang berkuasa 

mengembalikannya kepadamu?” 

Perhatikanlah bagaimana Kami berkali-kali 

memperlihatkan tanda-tanda kebesaran 

(Kami), kemudian mereka tetap berpaling 

(juga).  

Al-An‘Ém 6: 46 

Kata نظَْمر (naÐar) berasal dari kata kerja  َُْظمر  نظََمرَ  ََ

(naÐara-yanÐuru), yang boleh memberikan jaringan 

makna seperti melihat, memandang, menatap, memerhati, 

merenung, memikir, mengamati, menilik, dan yang 

seumpamanya.
25

 Terdapat 29 bentuk derivatif dan ia 

digunakan sebanyak 129 kali di dalam al-Qur’an.
26

 Ada 

yang berbentuk kata kerja dan juga kata nama. Antara 

bentuk derivatifnya ialah نظممر (naÐar) 3 kali, تَظممرون 

(tanÐurËn) 4 kali, انُظمر (unÐur) 26 kali, انظمرى (unÐurÊ) 1 

kali, الَماررَن (al-nÉÐirÊn) 5 kali, نظَمرَة (naÐrah) 1 kali, مرَة  نظَع
(naÐirah) 1 kali dan lain-lain lagi. 

Kebanyakan istilah ini atau derivatifnya berada di 

dalam surah-surah awal di dalam al-Qur’an, antaranya 

surah al-Baqarah (2) 9 kali, Óli ‘ImrÉn (2) 4 kali, al-A‘rÉf 

(7) 15 kali, YËnus (10) 11 kali, al-Naml (27) 8 kali, al-

RËm (30) 3 kali, al-Mu’min (40) 2 kali, dan sebagainya.  

Istilah ini dan derivatifnya terbentuk daripada tiga 

jenis kata kerja iaitu فعم  ماىمى sebanyak 4 kali,  فعم  مامار 

sebanyak 56 kali dan 48 فع  اممر kali. Selain berbentuk kata 

kerja, ada juga yang berbentuk kata nama, iaitu sebanyak 

21 kali. Oleh itu, boleh dirumuskan bahawa kebanyakan 

istilah ini atau derivatifnya berbentuk  فعمم  ماممار (fi‘l 

muÌÉri‘) dan فعم  اممر (fi‘l amr). Kerana itu juga, suruhan 

agar melihat, memerhati dan mengkaji adalah sesuatu 

yang dipentingkan al-Qur’an dan gesaan ini sangat 

dominan. Perbuatan melihat atau memerhati digunakan 

untuk kedua-dua bentuk, fizikal dan abstrak. Malah 

percakapan manusia juga perlu diperhati, dalam erti kata, 

didengari dengan berhati-hati dan dipertimbangkan.
27

  

Istilah ini dan derivatifnya mempunyai bentuk 

mufrad sebanyak 53 kali. Manakala bentuk jama‘ ialah 76 

                                                      
25 QÉmËs al-MarbawÊ, 325-326; Al-Mawrid al-WasÊÏ MazdËj, 765. 
26 Al-Mu‘jam al-Mufahras, 705 – 707. 
27 Al-Qur’Én al-KarÊm, surah al-Naml 27: 28. 

kali. Oleh itu bentuk jama‘ adalah lebih banyak daripada 

yang mufrad. 

Kalimah ini dan derivatifnya secara dominan berada 

di dalam surah-surah Makkiyyah dengan bilangan 

sebanyak 99 kali. Surah Madaniyyah pula sebanyak 30 

kali. Boleh juga dirumuskan bahawa arahan agar melihat 

dan memerhati banyak berada di dalam ayat-ayat al-

Qur’an yang turunnya ketika di Mekah dan di peringkat 

dakwah yang mengajak manusia mentauhidkan Allah 

SWT dengan melihat kepada tanda-tanda dan bukti-bukti 

kekuasaan Tuhan yang terpapar pada alam semesta. 

Penggunaan al-Qur’an menunjukkan istilah ini serta 

derivatifnya membawa pengertian memandang, melihat, 

berfikir, memerhati, menimbang, pandangan dan lain-lain. 

Berdasarkan penggunaan istilah ini dan derivatifnya 

di dalam al-Qur’an, manusia diperintahkan agar sentiasa 

memerhati dan memikirkan tentang diri serta perbuatan-

perbuatan mereka sendiri, fenomena alam serta alam jagat 

raya ini dan sejarah masyarakat terdahulu. Allah SWT 

sentiasa mengetahui dan memperhatikan manusia serta 

segala tindak tanduk mereka. Istilah ini juga digunakan 

untuk melihat kepada benda-benda yang bersifat fizikal, 

seperti langit, bumi, makanan, minuman, binatang dan 

sebagainya.
28

  

Kajian al-Qur’an juga membuktikan banyak ayat al-

Qur’an yang memerintahkan manusia agar melihat, 

memerhati, memikir dan mengkaji akibat atau kesan yang 

dideritai oleh umat-umat terdahulu yang mensyirikkan 

Allah, mendustakan para rasul serta ayat-ayat-Nya, 

melakukan kefasadan atau kerosakan, yang banyak 

berdosa, yang diberi peringatan dan seterusnya.
29

  

Dapat dirumuskan bahawa kata نظََممممر (naÐar) 

digunakan untuk maksud perkara-perkara yang bersifat 

konkrit serta fizikal, seperti langit, bumi, binatang, 

                                                      
28 Al-Qur’an, 2: 259, 10: 101, 88: 17-20, dan lain-lain. 
29   Al-Qur’an, 30: 42, 6: 11, 7: 86, 27: 69, dan lain-lain lagi.  

tanaman dan sebagainya, dan juga hal-hal yang bersifat 

abstrak seperti kesan atau akibat sesuatu perbuatan yang 

melanggar perintah Allah Yang Maha Esa. 

Penggunaannya di dalam al-Qur’an juga agak sederhana 

berdasarkan bilangan pengulangannya.  
Istilah kedua aspek penglihatan bagi elemen asas 

pemikiran kritis al-Qur’an ialah kata رَأى (ra’É), yang 

bermaksud melihat. Firman Allah SWT yang berkaitan 

dengan istilah ini ialah: 

                 

                   

         

Terjemahan: Dan apakah mereka tidak melihat 

bahawasanya Kami menghalau (awan yang 

mengandung) air ke bumi yang tandus, lalu 

Kami tumbuhkan dengan air hujan itu tanaman 

yang daripadanya makan haiwan ternakan 

mereka dan mereka sendiri. Maka apakah 

mereka tidak memperhatikan? 

Al-Sajdah 32: 27 

                   

                       

Terjemahan: Tidakkah kamu melihat 

bagaimana Allah telah membuat 

perumpamaan kalimat yang baik seperti 

pohon yang baik, akarnya teguh dan 

cabangnya (menjulang) ke langit.    

   IbrÉhÊm 14: 24 

Kalimah رَأىَ َمَرَى (raÉ-yarÉ) bermaksud melihat atau 

memandang.
30

 Berdasarkan al-Mawrid al-WasÊÏ, kata َرَأى 

(raÉ) ini boleh menjadi sinonim kepada kalimah  َأبْصَممر 

(abÎar) dengan erti melihat, memerhati, memandang, 

mempertimbang, terpandang dan terlihat. Ia juga sinonim 

dengan kata  َأدْرَك (adrak) yang membawa makna melihat, 

mengerti, merasa, mengetahui, mencerap, memerhati, 

menyedari, mengenali, mengakui.
31

 

Berdasarkan Mu‘jam al-Mufahras, istilah ini 

digunakan secara meluas, dengan maksud yang umum. Ia 

mempunyai kekerapan pengulangan yang tinggi, iaitu 328 

kali di dalam al-Qur’an, dengan penggunaan bentuk-

bentuk yang berbeza dan berbagai, iaitu sebanyak 86 

bentuk derivatif.
32

   

Kata رأى (raÉ) merupakan kalimah yang umum 

penggunaannya di dalam al-Qur’an bagi makna melihat, 

nampak atau memerhati. Kata kerja ini digunakan untuk 

melihat berbagai perkara, yang bersifat fizikal atau konkrit 

dan juga abstrak atau non-fizikal. Melihat yang fizikal 

adalah mudah dan banyak contoh yang boleh dilihat, 

seperti langit, bumi, gunung-ganang, pemandangan langit 

di waktu malam, awanan, tumbuh-tumbuhan, binatang, 

lautan, musim-musim dan sebagainya, malah seluruh alam 

ini. Contoh perkara non-fizikal atau abstrak yang perlu 

“dilihat” dan difikir termasuklah berbagai perumpamaan 

yang dilontarkan al-Qur’an, kisah-kisah umat-umat 

terdahulu, pemandangan yang bakal berlaku di alam 

akhirat, konsep dosa pahala, syurga neraka, malaikat, 

syaitan, dan sebagainya.  

Seperti yang disebut di atas, kata kerja ini dan semua 

derivatifnya terulang sebanyak 328 kali di dalam al-

Qur’an.
33

 Keseluruhannya ada 86 bentuk derivatif bagi 

                                                      
30 QÉmËs al-MarbawÊ, 222. 
31 Al-Mawrid al-WasÊÏ MazdËj, 362. 
32 Al-Mu‘jam al-Mufahras, 280-285. 
33 Al-Mu‘jam al-Mufahras, 280-285. 



Zainoriah & Mohd Fauzi, “Aspek Pendengaran, Penglihatan dan Perenungan,” 

Afkar 13 (2012): 51-96 

73 

istilah ini, antaranya رأى (ra’É) 13 kali, َْت  17 (ra’aytu/a) رَأَ

kali,  ْ ََُْ  (tarÉ) تمَرَى ,31 kali (tara) تمَرَ  ,21 kali (ara’aytum) أرَأ

36 kali, َمَرَوا (yaraw/Ë) 27 kali,  نرُعََََّم (nuriyannak) 4 kali, 

dan berbagai-bagai lagi. 

Penggunaan istilah ini adalah lebih dominan di dalam 

surah-surah Makkiyyah, seperti al-FÊl (105), al-TakÉthur 

(102), al-MÉ‘Ën (107) dan lain-lain lagi. Penggunaannya 

agak sedikit pada surah-surah Madaniyyah, seperti al-

Baqarah (2), Óli ‘ImrÉn (3), al-NisÉ’ (4), al-MÉidah (5), 

dan sebagainya. Nisbahnya lebih kurang 3:1. 

Istilah ini dan derivatifnya digunakan dalam tiga 
bentuk  فع (fi‘l), iaitu فعم  ماىمى (fi‘l mÉÌÊ),  فعم  مامار (fi‘l 

muÌÉri‘) dan فعم  اممر (fi‘l amr). Selain berbentuk fi‘l, ada 

juga yang berbentuk ism. Ia juga didapati di dalam tiga 

bentuk, iaitu mufrad (bilangan tunggal), muthannÉ 

(bilangan dua) dan jama‘ (bilangan tiga dan lebih atau 

banyak). 

Penggunaan al-Qur’an menunjukkan istilah ini 

bersama derivatifnya mempunyai maksud melihat, 

nampak, kelihatan, perhati, mimpi, tunjukkan, dan lain-

lain. Penggunaannya di dalam al-Qur’an juga 

memaparkan bahawa ia adalah istilah yang lebih umum 

penggunaannya, lebih meluas dan lebih tinggi bilangan 

penggunaannya. 

Al-Qur’an menggandingkan bentuk  اسمَفها (istifhÉm) 

bermakna pertanyaan atau soalan dan kata nafi lam ( لم) 

dan kata kerja تمرى (tarÉ) sebagai uslub atau metode untuk 

merangsang dan menggalakkan manusia melakukan 

pemerhatian dengan lebih tajam. Frasa yang dimaksudkan 

ialah  ْألمَْ  تمَرَت تمَرَواْت َمَرَت َمَرَوا (A lam tara, taraw, yara, yaraw) 

yang bermaksud “Apakah engkau/kamu/dia/mereka tidak 

memperhatikan?”.  

Bentuk  َألمَمْ  تمَمر (a lam tara) yang memberi indikasi 

mufrad diulang sebanyak 31 kali; manakala  ْألمَْ  تمَرَوا (alam 

taraw) yang menunjukkan bentuk jama‘ diulang hanya 2 

kali sahaja. Bagi bentuk رَ أوَلمَْ  َمَ  (bentuk mufrad) hanya ada 

pada 2 ayat sahaja, sedangkan bagi bentuk jama‘  ْألمَْ  َمَرَوا , 

ia diulang sebanyak 18 kali. Keadaan yang pertama di 

mana bentuk mufrad “engkau memperhatikan” diulang 31 

kali menggambarkan galakan atau gesaan al-Qur’an agar 

setiap pembaca al-Qur’an melakukan perbuatan ini. 

Namun begitu al-Qur’an memberi fokus yang lebih 

kepada bentuk kolektif mereka bagi bentuk diri ketiga 

berbanding dia untuk menunjukkan penekanan agar lebih 

ramai orang memerhati dan melihat apa yang dirujuk dan 

ditunjuk oleh al-Qur’an.  

Istilah ketiga aspek penglihatan yang termasuk di 

dalam kategori sintesis kegiatan mendengar, melihat dan 

merenung, yang merupakan elemen asas pemikiran kritis 

al-Qur’an ialah kata بصََممر (baÎar). Istilah ini secara 

mudahnya bermakna penglihatan, pandangan atau melihat. 

Firman Allah SWT yang menggunakan istilah ini atau 

derivatifnya:  

               

Terjemahan: Dan (juga) pada diri kamu 

sendiri. Maka apakah kamu tidak 

memperhatikan? 

Al-DhÉriyÉt 51: 21 

                       

                     

                

Terjemahan: Katakanlah: “Terangkanlah 

kepadaku, jika Allah menjadikan untukmu 

siang itu terus menerus sampai hari kiamat, 

siapakah Tuhan selain Allah yang akan 

mendatangkan malam kepadamu yang kamu 

beristirahat padanya? Maka apakah kamu tidak  

memperhatikan atau memikirkan?  

Al-QaÎaÎ 28: 72 

Kataبصََمر (baÎar) boleh berasal dari kata kerja َُبَْصَمر 

مرَ   Ia .(baÎura-yabÎuru) بصَُمرَ  َبَْصُمرُ  atau (baÎira-yabÎaru) بصَع

sinonim bagi kata kerja َرَأى (raÉ), yang memberikan 

medan makna yang amat luas seperti melihat, 

memandang, menyaksikan, menerangkan, menilik, 

memperhati dan memperlihat.
34

  

Ia juga boleh menjadi sinonim kepada kata  َمم  فهَع

(fahima) dan  َ عَلعممم (‘alima) dengan maksud tahu, 

mengetahui, memahami, menyedari, memberitahu, 

pemandangan, ketahuan, mata, mempunyai pandangan, 

yang pandai atau cerdik, akal, kecerdikan, pengajaran, 

saksi, dalil, hujah atau bukti yang nyata, penjagaan atau 

pemeliharaan, yang melihat, dan sebagainya.
35

  

Kalimah ini beserta derivatifnya digunakan sebanyak 

148 kali dengan 32 bentuk derivatif untuk memberikan 

maksud yang berbeza dan meluas.
36

 Kedua-dua bentuk  فع 

(fi‘l) dan  اسممم (ism) digunakan untuk istilah ini dan 

derivatifnya. Bentuk فع  ماىمى (fi‘l mÉÌÊ),    فعم  مامار (fi‘l 

muÌÉri‘), فعمم  أمممر (fi‘l amr) dan bentuk تعجممب (ta‘jub) 

digunakan. Bentuk  اسمم (ism) lebih banyak digunakan 

daripada bentuk  فعمم (fi‘l). Daripada 115 sampel yang 

diambil, 81 terdiri daripada  اسم (ism) dan selebihnya, iaitu 

sebanyak 34 adalah dalam bentuk  فع (fi‘l). 

Penggunaan bentuk  جممع (jama‘) dan مفمرد (mufrad) 

agak sekata, dengan bentuk جممع lebih sedikit dari yang 

mufrad iaitu 61 bagi yang جممع (jama‘) dan 54 bagi  مفمرد 

(mufrad). Kebanyakan istilah ini dan derivatifnya berada 

di dalam surah-surah Makkiyyah, iaitu sebanyak 93 kali. 

                                                      
34 QÉmËs al-MarbawÊ, 54. 
35 QÉmËs al-MarbawÊ, 54;  Al-Mawrid al-WasÊÏ MazdËj, 152. 
36 Al-Mu‘jam al-Mufahras, 121 – 123. 

Manakala yang berada di dalam surah Madaniyyah hanya 

sebanyak 22 kali sahaja. 

Kajian al-Qur’an menunjukkan istilah ini dan 

derivatifnya boleh memberi makna yang pelbagai, iaitu 

melihat, menyaksikan, memerhati, tahu, mengetahui, 

menerangkan atau memberitahu, Maha Melihat, hujah, 

bukti, saksi, nyata, pelita, pedoman, pelajaran, menerangi, 

terang benderang, jelas, pandangan tajam, pandangan atau 

penglihatan, mata hati, sebentar, sekelip mata, kelipan 

mata, ilmu yang tinggi dan yang seumpamanya.  
Dalam perbincangan ini, hanya perkataan yang 

membawa maksud melihat, memandang, menyaksi, 

menerang, memerhati, mengetahui, dan memahami sahaja 

yang diambil kira untuk segmen ini. Kalimah yang 

memberi konotasi yang berlainan bakal digunakan untuk 

segmen yang berbeza pula. Contohnya, yang bermaksud 

mempunyai pandangan atau kecerdikan bagi أو  الأبصممار 

(ulu al-abÎÉr), hujah atau bukti bagi بصميرة (baÎÊrah) dan 

 bagi peringatan atau pengajaran. Realiti (tabÎirah) تبصمرة

ini juga sebenarnya melambangkan sifat fleksibel atau 

anjal yang ada pada istilah ini. 

Kalimah keempat aspek penglihatan bagi elemen asas 

pemikiran kritis menurut al-Qur’an ialah kata شمممهاَدَة 

(shahÉdah). Ia bermaksud persaksian atau penyaksian. 

Firman Allah SWT yang menggunakan istilah ini atau 

derivatifnya: 

                    

                          

               

Terjemahan: Katakanlah: “Apakah pandangan 

kamu jika al-Qur’an ini (yang  datangnya) 

dari sisi Allah dan kamu mengingkarinya, pada 

hal ada seorang  saksi dari Bani Israil 

memberi persaksian (sahnya Kitab) yang sama 

sepertinya (al-Qur’an ini), lalu dia beriman 

(kepada al-Qur’an ini), sedangkan kamu 

sombong angkuh (mengingkarinya)? 

Sesungguhnya Allah tidak memberi petunjuk 

kepada orang-orang yang  zalim.”  

Al-AÍqÉf 46: 10 

                          

                   

Terjemahan: Tetapi Allah mempersaksikan 

kebenaran al-Qur’an yang telah  diturunkan-

Nya kepadamu. Dia (Allah) menurunkannya 

dengan ilmu-Nya,  dan malaikat juga turut 

mempersaksikan. Dan cukuplah Allah menjadi 

saksi (kebenaran Al-Qur’an ini). 

Al-NisÉ’ 4: 166 

Istilah شَمهاَدَة (shahÉdah) berasal daripada kata kerja 

 yang boleh memberi erti (shahida-yashhadu) شَممهعَ  َهَْممهَ ُ 

datang, hadir, nampak dengan mata, mengkhabarkan, 

memberi khabar, menyaksikan, bersaksi, persaksian, saksi, 

mati di jalan Allah dan yang seumpamanya.
37

 Kata kerja 

 ,(raÉ) رَأى adalah sinonim bagi kata kerja (shahida) شَمهع ُ 

.(rÉqaba) رَاقبَ  dan (ÍaÌara) ىَاَرَ 
38

  

Berdasarkan al-Mu‘jam al-Mufahras, kata kerja  َ شَمهع 

(shahida) atau derivatifnya digunakan sebanyak 160 kali 

di dalam al-Qur’an.
39

 Terdapat 42 bentuk derivatifnya. 

Antara derivatifnya ialah  شَمهع (shahida) sebanyak 6 kali, 

 َهَْمهَُ ونَ  ,6 kali (yashhad/u/a) َهَْمهَ  ,6 kali (shahidË) شَمهعُ وا

(yashhadËn) 4 kali,  شَاهع (shÉhid) 4 kali,  ََن  (shÉhidÊn) شَماهع ع

                                                      
37    QÉmËs al-MarbawÊ, 1: 328. 
38    Al-Mawrid al-WasÊÏ MazdËj, 427 – 8, entri shÉhada; 441, entri 

shahida. 
39    Al-Mu‘jam al-Mufahras, 388 – 390. 

8 kali,  شَمهعي (shahÊd) 15 kali,  شُمهََ ا (shuhadÉ’) 18 kali dan 

lain-lain lagi. 

Istilah ini digunakan dalam bentuk kata kerja dan 

juga kata nama. Namun bentuk kata nama digunakan lebih 

banyak daripada kata kerja. Terdapat sebanyak 107 kata 

nama. Manakala dalam bentuk kata kerja ialah sebanyak 

53 kali sahaja. Kata kerjanya terdiri daripada 24  فع  ماار 

(fi‘l muÌÉri‘), 19 فعم  ماىمى (fi‘l mÉÌÊ) dan 10 فعم  أممر (fi‘l 

amr). Bentuk kata kerja hanya 1/3 sahaja. Manakala kata 

nama membentuk 2/3 daripada jumlah keseluruhannya. 

Bentuk mufrad atau tunggal digunakan sebanyak 90 

kali. Bentuk muthannÉ sebanyak dua kali sahaja. 

Manakala bentuk jama‘ ada 68 kali. Oleh itu, penggunaan 

bentuk mufrad adalah lebih banyak berbanding bentuk 

yang lain. Al-Qur’an menggunakan istilah ini untuk 

maksud menyaksikan, memberi persaksian, mengakui, 

saksi, mati di jalan Allah, bersaksi, alam nyata (apa yang 

boleh dilihat) dan yang seumpamanya. 

Seterusnya istilah kelima aspek penglihatan dalam 

kategori elemen asas pemikiran kritis menurut perspektif 

al-Qur’an ialah kata  عَمن (‘ayn) yang bermakna mata. Ia 

adalah deria yang digunakan untuk melihat berbagai-bagai 

perkara. Firman Allah SWT:  

                          

                       

Terjemahan: Janganlah sekali-kali kamu 

tujukan kedua matamu (pandanganmu) kepada 

kenikmatan hidup yang Kami berikan kepada 

beberapa golongan di antara mereka (yang 

kafir itu), dan janganlah kamu bersedih hati 

terhadap mereka, dan hendaklah engkau 

merendah diri kepada orang-orang yang 

 beriman. 

Al-×ijr 15:88 

Terjemahan: Dan berkatalah isteri Fir‘awn: 

“(Dia) adalah penyejuk mata bagiku dan 

bagimu; janganlah kamu membunuhnya; 

mudah-mudahan dia bermanfaat  kepada kita 

atau kita ambil dia menjadi anak,” sedangkan 

mereka tidak menyedari. 

Al-QaÎaÎ 28: 9 

Kata  عَممين (‘ayn) bermaksud mata. Kata jama‘nya 

adalah ُأعَمين (a‘yun) atau عُيمُلن (‘uyËn). Ia berasal dari kata 

kerja  َعَميَّن (‘ayyana) yang boleh bermakna menentukan, 

melubangi, melihat, memperlihat, mata, lubang, mata-

mata gelap, kepala, ketua, mata air, terang, nyata, mata air 

mengalir di atas bumi, memandang dengan mata kepala, 

dan sebagainya.
40

   

Berdasarkan kajian al-Qur’an, istilah  عَمممين (‘ayn) 

dengan segala derivatifnya digunakan sebanyak 65 kali.
41

 

Istilah ini mempunyai 18 bentuk derivatif, antaranya ialah 

 أعَمينُ ,(uyËn‘) عُيلُن ,(aynÉn‘) عَيَاَنع  ,(aynÊ‘) عَيَعى ,(ayn‘) عَين

(a‘yun),  ْ َُأعيَُه (a‘yunahum), ين  dan lain-lain. Semua (Ên‘) عع

derivatif berbentuk ism atau kata nama, di mana 26 

kalimah dalam bentuk mufrad, 7 muthannÉ dan 32 dalam 

bentuk jama‘.   

Terdapat 56 perkataan di dalam surah Makkiyyah dan 

sembilan (9) lagi di dalam surah Madaniyyah. Oleh itu, 

kebanyakan kalimah ini berada di dalam surah-surah 

Makkiyyah yang menunjukkan ia diturunkan ketika zaman 

dakwah di Mekah. Ayat-ayat ini memberikan bimbingan 

dan pendidikan al-Qur’an agar manusia melihat dan 

menggunakan mata untuk melihat alam ini agar dapat 

                                                      
40 QÉmËs al-MarbawÊ, 2: 53 – 54. 
41 Al-Mu‘jam al-Mufahras, 495 – 496.  

memahami kebesaran dan kehebatan Allah SWT. Hatta 

datangnya kefahaman dan keinsafan untuk menyembah 

dan mentauhidkan Dia Yang Maha Agung. Ia juga 

membantu memantapkan keimanan mereka yang telah 

beriman. Al-Qur’an menggunakan istilah ini untuk makna 

mata, biji mata, penyejuk (penyenang) mata, cairan 

mengalir (tembaga), sumber air, mata air, pengawasan, 

pandangan, air (sungai) mengalir, dan bidadari bermata 

cantik.   

Seterusnya istilah keenam dan terakhir bagi aspek 

penglihatan sebagai elemen asas pemikiran kritis menurut 

perspektif al-Qur’an ialah kata طَرْف (Ïarf). Ia berbentuk  اس

 (ism) dan bermakna pandangan atau kerlipan. Ia berasal 

daripada kata kerja ُمرعف
ْْ  Ia boleh .(Ïarafa-yaÏrifu) طَمرَفَ ََ

membawa maksud mengembali, mengelip atau mengedip 

mata, berair mata, melihat, nampak, menepikan, 

menjadikan di tepi, pandangan, mata, kerlingan, tepi, 

birai, hujung, kejipan mata, penjuru, had dan lain-lain.
42

 

Firman Allah SWT yang menggunakan istilah ini atau 

derivatifnya: 

                    

                    

                    

                    

Terjemahan: Dan engkau akan melihat mereka 

dihadapkan ke neraka dalam keadaan tunduk 

membisu kerana (merasa) hina, mereka 

melihat dengan pandangan yang lesu. Dan 

orang-orang yang beriman pula berkata: 

“Sesungguhnya orang-orang yang rugi ialah 

                                                      
42 QÉmËs al-MarbawÊ, 1: 359; Al-Mawrid al-WasÊÏ MazdËj, 473 - 4.  

mereka yang kehilangan diri mereka sendiri 

dan ahli keluarga (atau pengikut-pengikut) 

mereka pada hari kiamat. Ingatlah! 

Sesungguhnya orang-orang yang zalim itu 

berada dalam azab seksa yang kekal.” 

Al-SyËrÉ 42: 45 

                

           

Terjemahan: Mereka (orang-orang yang 

zalim) datang bergegas-gegas memenuhi 

panggilan (ke padang Mahsyar) dengan 

mendongakkan kepala mereka, sedang mata 

mereka tidak berkedip-kedip dan hati mereka 

kosong (kerana bingung dan cemas).  

IbrÉhÊm 14: 43 

Kalimah ini dan derivatifnya digunakan sebanyak 11 

kali di dalam al-Qur’an.
43

 Ada tujuh bentuk yang 

digunakan, iaitu الَْرْف (al-Ïarf) sebanyak empat kali,  َ ُطَرْفم 

(Ïarfuk) satu kali,  ْ ُُطَمرْفه (Ïarfuhum) satu kali, طَرَفمًا (ÏarafÉ) 

satu kali,  طَرَفمَىع (Ïarafay) satu kali,  َأطْمرَاف (aÏrÉf) satu kali 

dan أطْرَافعهمَا (aÏrÉfiha) dua kali. Hanya bentuk ism sahaja 

yang digunakan di dalam al-Qur’an.  

Ketiga-tiga jenis bentuk digunakan untuk bilangan, 

iaitu dengan 7 mufrad, 1 muthannÉ dan 3 jama‘. 

Semuanya berada di dalam surah-surah Makkiyyah 

melainkan satu Madaniyyah. Maksud kalimah ini 

sebagaimana yang terdapat di dalam al-Qur’an ialah 

pandangan, kerdipan atau kerlipan mata, golongan, puak, 

mata, tepi, waktu dan penjuru. 

Seterusnya dijelaskan pula dari aspek perenungan 

bagi elemen asas yang menjadi dasar kepada pemikiran 

kritis menurut perspektif al-Qur’an. 

                                                      
43 Al-Mu‘jam al-Mufahras, 425. 

Aspek Perenungan 

Perenungan adalah domain yang ketiga bagi elemen asas 

pemikiran kritis al-Qur’an. Aspek ini dapat difahami 

menerusi penelitian terhadap istilah-istilah seperti kata 

wa‘É (وَعَمى), قلمب (qalb) dan  ُفمُؤَاد (fu’Éd). Secara mudahnya, 

setiap istilah bermaksud memberi perhatian, kalbu dan 

hati. Jadual 3 yang berikut memaparkan ringkasan dapatan 

bagi istilah-istilah yang berkait dengan aspek perenungan 

yang membentuk elemen asas pemikiran kritis menurut 

perspektif al-Qur’an.  

 
 

BIL 
 

ISTILAH 
BILANGAN 
PGUNAAN 

/ BENTUK 

ISM / 

FI‘L 

BENTUK 

FI‘L 

MUFRAD/ 

JAMA‘ 

MAKNA 

ISTILAH 

01 
 ومعمى

wa‘É 
7 x / 6 

4 ism, 

3  fi‘l 

2 muÌÉri‘, 

1 mÉdÊ 

5 mufrad, 

2 jama‘ 

beri 

phatian,peka, 

sedar, faham 

02 
 قملب  

qalb 
168 x / 29 

Ism > 

fi‘l 

mÉÌÊ, 

muÌÉri‘ 

mufrad, 

jama‘ 

hati, jiwa, 

faham,mengerti, 

03 
 فُ ؤماد

fu’Éd 
16 x / 4 Ism ____ 

11 jama‘, 

5 mufrad 
hati 

 
Jadual 3. Rumusan Istilah-Istilah Elemen Asas Pemikiran Kritis 

Menurut Al-Qur’an yang Berkait dengan Aspek Perenungan 

Sumber: Hasil Analisis Istilah-Istilah Elemen Asas Pemikiran 

Kritis menurut Al-Qur’an yang Berkait dengan Aspek 

Perenungan 

 

Seterusnya dijelaskan setiap istilah di dalam jadual 3 

di atas. Istilah pertama aspek perenungan bagi elemen asas 

pemikiran kritis menurut perspektif al-Qur’an ialah kata 

wa‘É (وَعَى), yang antara makna mudahnya ialah sedar atau 

menyedari. Kalimah ini adalah sinonim kepada kata   َأدْرَك  

(adrak) bererti prihatin, peka, tahu, sedar, menyedari, 

mengetahui, faham, memahami;  َ ىَفعمم (ÍafiÐ) bermakna 

memelihara, hafaz atau hafal; َتمَمكَرَر (tadhakkar) bererti 

ingat atau mengingati; dan وَعَممى (wa‘‘É) bermaksud 

menerangi, mendidik, berilmu, prihatin, peringatan, 

berhati-hati dan lain-lain.
44

 Derivatif kepada istilah ini 

dengan maksud mendengar dengan teliti atau memberi 

perhatian dan mengambil pelajaran hanya digunakan 

sebanyak dua (2) kali sahaja dan ia berada di dalam ayat 

yang sama. Firman Allah SWT yang menggunakan istilah 

ini:  

                                 

Terjemahan: (Kami lakukan yang demikian) 

Agar Kami jadikan peristiwa itu peringatan 

bagi kamu dan agar diberi perhatian oleh 

telinga (orang-orang) yang mahu mendengar.  

Al-×Éqqah 69: 12 

Perkataan وَعَممممى (wa‘É) bermaksud menerima, 

menghafal, bacaan, dan bekas.
45

 Kata    وَا (wÉ‘in) atau ي  وَاعع

(wÉ‘Ê) bermakna kesedaran, memberi perhatian, peka, 

prihatin, faham, ambil pengajaran, sedar, berhati-hati, dan 

yang seumpamanya.
46

  

Kalimah وَعَممى (wa‘É) dan derivatifnya digunakan 

sebanyak tujuh (7) kali di dalam al-Qur’an.
47

 Ia digunakan 

dalam enam bentuk yang berbeza. Ia dapat memberi 

makna yang berbeza, seperti bekas atau karung pada 

perkataan  وععَمما (wi‘É‘) dan  يمَم ;(aw‘iyah) أوَْعع
48

 mereka 

sembunyikan pada َلُعُلن (yË‘Ën);
49

 dan menyimpan (harta) 

pada أوَْعَممى (aw‘É).
50

 Namun maksud-maksud ini tidak 

relevan dengan aspek yang sedang dibincangkan bagi 

pembentukan pemikiran kritis menurut perspektif al-

Qur’an. 

                                                      
44 Al-Mawrid al-WasÊÏ MazdËj, 804 – 5. 
45 QÉmËs al-MarbawÊ, 393.   
46 Al-Mawrid al-WasÊÏ MazdËj, 791. 
47 Al-Mu‘jam al-Mufahras, 756. 
48 Al-Qur’Én al-KarÊm, YËsuf 12:76. 
49 Ibid., al-InsyiqÉq 84:23. 
50 Ibid, al-Ma‘Érij (70), ayat 18. 

Walaupun hanya ada satu sahaja ayat al-Qur’an yang 

menggunakan kalimah ini dengan maksud memerhati dan 

memberi perhatian,  tetapi ia digunakan dua kali pada ayat 

tersebut. Hal ini menunjukkan istilah tersebut begitu 

spesifik dan terfokus. Satu keadaan dalam bentuk  فعمم

ممميَ  iaitu (‘fi‘l muÌÉri) مامممار    bermakna (ta‘iya) تعَع

memerhatikan atau mendengar dengan peka dan teliti 

kerana adanya kata  أذُن (udhun) yang bermakna telinga 

selepasnya. Manakala satu lagi dalam bentuk  اسم (ism) 

iaitu  َيم  ,bermaksud orang yang memerhati (wÉ‘iyah) وَاعع

prihatin, memberi perhatian atau yang mengambil 

pelajaran.  

Maksud ayat 12 surah al-×Éqqah (69) di atas sangat 

jelas dan nyata. Sesuatu perkara yang berlaku boleh 

dijadikan pengajaran apabila manusia mempunyai telinga 

yang mahu mendengar dengan baik, prihatin, serta sedia 

memberikan perhatian. Dalam ayat ini, al-Qur’an 

menyebut secara jelas keperluan manusia agar mempunyai 

pendengaran atau telinga yang mahu memerhati, dalam 

erti kata mahu mendengar dengan baik, memberikan 

perhatian sambil berfikir, menilai, menimbang, membuat 

kesimpulan dan mengambil pelajaran. Semua ini 

merupakan sebahagian daripada elemen-elemen pemikiran 

kritis menurut perspektif al-Qur’an dan sifat-sifat pemikir 

mukmin yang kritis.  

Berdasarkan ayat 12 surah al-×Éqqah (69) yang 

tertera di atas, al-Qur’an menjelaskan bahawa agar Allah 

SWT menjadikannya sebagai pengajaran bagi kamu 

مْ  تمَكْرعرَة ) ُُ جَعَلهَمَا لَ  atau “nya” di (hÉ) همَا Apakah maksud .( لعَ

situ? Terjemahan di atas memberikan makna peristiwa itu. 

Maka apakah pula peristiwa itu? Penulis perlu melihat 

ayat-ayat yang sebelumnya untuk mengetahui maksud 

yang sebenar. Menerusi ayat-ayat sebelumnya
51

, kata 

“nya” atau “peristiwa itu” merujuk kepada azab siksa 

yang Allah SWT timpakan terhadap umat-umat terdahulu, 

                                                      
51 Ibid, al-×Éqqah 69:4-11.  

iaitu kaum ThamËd, ‘Ód, Fir‘awn, Namrud, kaum Nabi 

LËÏ a.s dan kaum Nabi NËÍ a.s sebagai akibat pendustaan 

mereka terhadap rasul-rasul utusan Allah SWT dan ayat-

ayat-Nya.  

Semua azab siksa yang ditimpakan terhadap umat-

umat terdahulu sepatutnya menjadi pengajaran buat 

manusia yang terkemudian, sebagaimana yang disaran 

oleh al-Qur’an. Sesuai dengan metode penurunan ayat-

ayat al-Qur’an yang diwahyukan kepada Rasulullah SAW 

adalah melalui malaikat Jibrail yang membacakan ayat-

ayat tersebut kepada Baginda SAW. Kemudiannya 

Baginda SAW membacakan pula ayat-ayat tersebut 

kepada para sahabat, umat Islam ketika itu dan juga 

penduduk Mekah. Kerana itu mereka mengetahui tentang 

cerita-cerita tersebut berdasarkan pendengaran, iaitu apa 

yang mereka dapat dengar daripada Rasulullah SAW atau 

para sahabatnya. Begitulah cara mereka mendapat 

maklumat ketika itu, sebagaimana yang disebut dalam 

bahagian kedua dari ayat di atas,  يمَم يهَمَما أذُن  وَاعع  wa) وَتعَع

ta‘iyahÉ udhunun wÉ‘iyah) yang bermaksud dan untuk 

didengar serta diambil ingat oleh telinga (orang-orang) 

yang mahu menerima pengajaran.  

Kalimah seterusnya bagi aspek perenungan ialah kata 

 yang bererti hati, kalbu atau jiwa. Ia menjadi (qalb) قلمب

kalimah kedua aspek perenungan bagi elemen asas 

pemikiran kritis menurut perspektif al-Qur’an. Firman 

Allah SWT yang menggunakan istilah   قلَممب (qalb) atau 

derivatifnya: 

                       

                   

Terjemahan: Sesungguhnya pada yang 

demikian itu benar-benar terdapat  peringatan 

bagi orang-orang yang mempunyai hati (untuk 

memahami) atau yang menggunakan 

pendengaran, sedang dia menyaksikan(nya). 

QÉf 50: 37 

                             

                    

               

Terjemahan: Dan Kami adakan tutupan ke atas 

hati mereka dan sumbatan di telinga mereka 

agar mereka tidak dapat memahaminya. Dan 

apabila kamu menyebut Tuhanmu saja dalam 

al-Qur’an, nescaya mereka berpaling ke 

belakang kerana benci.
52

  

Al-IsrÉ’ 17: 46 

Kata   قلَْمب (qalb) berbentuk ism dan berasal dari kata 

kerja ُقلَمَمبَ َقَلعممب (qalaba-yaqlibu) yang bererti membalik, 

menukar, berpaling, mengubah, memindah, menyongsang, 

menzahirkan sesuatu yang bersifat batin, menelungkup, 

berfikir, perubahan, kalbu, hati, jantung, pati, jiwa, teras, 

akal, fikiran, berani, kuat, batin, dan sebagainya.
53

 Secara 

keseluruhan, istilah ini serta semua derivatifnya terulang 

sebanyak 168 kali di dalam al-Qur’an.
54

  

Berdasarkan penggunaan al-Qur’an, ia boleh 

membawa maksud kembali, mengatur, memalingkan, 

membalikkan, membolakbalik, mengganti, menggoncang, 

berbalik, murtad, menjadi, membelot, bergerak, berjalan, 

berfikir, memahami, mengerti, hati, nurani, kefahaman, 

akal, dan selainnya.
55

  

                                                      
52 Al-IsrÉ’ 17:46. 
53 QÉmËs al-MarbawÊ, 150 – 1; Al-Mawrid al-WasÊÏ MazdËj, 570. 
54 Al-Mu‘jam al-Mufahras, 549 – 551. 
55 Baharuddin, Paradigma Psikologi Islami: Studi Elemen Psikologi 

dari al-Qur’an (Yogyakarta: Pustaka Pelajar, 2004), 125 – 128. 

Dimensi qalb (  قلَمب) menekankan aspek rasionaliti dan 

juga kejiwaan dalam kemampuannya untuk memahami. Ia 

menggunakan keupayaan daya fikir dan zikir dalam proses 

pemahaman ayat-ayat Allah. Oleh itu, ia mampu 

memahami realiti spiritual. Di sisi lain, ia juga memiliki 

daya emosi atau perasaan yang boleh menyebabkan 

beberapa penyakit kejiwaan seperti kemunafikan, hasad 

dengki, ragu-ragu, sombong, dan lain-lain serta rasa 

senang, gembira, sedih, takut, cinta, benci, dan 

sebagainya. Mengingati Allah (zikir) juga merupakan 

kegiatan yang berpusat pada qalb.
56

   

Kalimah qalb membawa konotasi memahami, 

berfikir, berakal, kefahaman dan yang sejenis dengannya. 

Ini jelas dapat difahami apabila ia digandingkan dengan 

istilah-istilah seperti  فعقم (fiqh),  عقم (‘aql) dan  علم (‘ilm) 

untuk menyerlahkan maksud yang dikehendaki itu. 

Istilah ketiga dan terakhir aspek perenungan bagi 

elemen asas pemikiran kritis menurut al-Qur’an ialah kata 

 juga (fu’Éd) فمُؤَادُ  istilah ,(qalb) قلَْمب   Seperti kata .(fu’Éd) فؤَُادُ 

bermaksud hati. Fu’Éd ( ُفمُؤَاد) dan qalb (  قلَْمب) seumpama 

menjadi pancaindera keenam atau the sixth sense. Firman 

Allah SWT yang menggunakan istilah ini:  

                       

                              

Dan orang-orang kafir berkata: “Mengapa 

tidak diturunkan al-Qur’an itu kepadanya 

(Muhammad) semuanya sekali (dengan 

sekaligus)?” Al-Quran diturunkan dengan cara 

(beransur-ansur) itu kerana Kami hendak 

menetapkan hatimu (wahai Muhammad) 

dengannya, dan Kami nyatakan bacaannya 

kepadamu dengan teratur satu persatu. 

                                                      
56 Ibid, 132 – 133. 

          Al-FurqÉn 25: 32 

                       

                    

Terjemahan: Dan juga supaya hati orang-orang 

yang tidak beriman kepada hari akhirat 

cenderung kepada bisikan itu, dan supaya 

disetujui oleh mereka, dan juga supaya mereka 

(terus) melakukan apa yang mereka lakukan 

itu. 

          Al-An‘Ém 6: 113 

Istilah  ُفمُؤَاد (fu’Éd) berbentuk ism atau kata nama. Ia 

adalah sinonim bagi kata qalb (قلمب) dan ‘aql ( عقم).
57

 Ia 

boleh memberi makna berfikir, kalbu, hati, jantung, jiwa, 

akal, batin, dan sebagainya.
58

 Istilah ini beserta semua 

derivatifnya terulang sebanyak 16 kali di dalam al-

Qur’an.
59

  

Kata  ُفمُمؤَاد (fu’Éd) digunakan dalam empat bentuk 

sahaja, iaitu الفمُؤَاد (al-fu’Éd) sebanyak tiga (3) kali,  َفمُؤَادَك 

(fu’Édak) sebanyak dua (2) kali, أفَئعمَ ة (af’idah) lapan (8) 

kali, dan  ُأفَئعمَ ته (af’idata/uhum) tiga (3) kali. Ia digunakan 

dalam bentuk mufrad sebanyak lima (5) kali. Manakala 

bentuk jama‘ sebanyak 11 kali. Bentuk jama‘ lebih 

banyak digunakan dari yang mufrad untuk memberi 

maksud hati mereka, hati sebahagian manusia, hati orang-

orang kafir, hati orang-orang beriman dan lain-lain.  

Sebanyak tujuh (7) kali ia digunakan dengan konotasi 

seumpama pancaindera keenam kerana ia disebut bersama 

dengan kata الْممع (al-sam‘) bermaksud pendengaran dan 

  .bermakna penglihatan (al-abÎÉr) الابَْصَارَ 
Menariknya semua istilah ini berada di dalam surah-

surah Makkiyyah. Surah-surah ini secara asasnya turun di 

                                                      
57 QÉmËs al-MarbawÊ, 2:74. 
58 Al-Mawrid al-WasÊÏ MazdËj, 530. 
59 Al-Mu‘jam al-Mufahras, 549 – 551. 

zaman Mekah, yang kebanyakannya berfungsi untuk 

menguatkan akidah dan penetapan hati atau jiwa. Syariat 

juga banyak yang belum diwartakan ketika itu. Semua 

kata  ُفمُؤَاد (fu’Éd) dan derivatifnya diterjemahkan sebagai 

hati di dalam al-Qur’an.    

Kalimah  ُفمُؤَاد (fu’Éd) adalah kata sinonim bagi   قلَمب 

(qalb), maka fungsinya juga sama. Selain dimensi hati 

yang melibatkan perasaan dan emosi, ia juga mempunyai 

dimensi akal yang membabitkan rasionaliti, logik dan 

pemikiran.   

Rumusan Elemen Pendengaran, Penglihatan dan 

Perenungan 

Berdasarkan huraian dan jadual yang dipaparkan sebelum 

ini, dapat disimpulkan bahawa ketiga-tiga aspek: 

pendengaran, penglihatan dan perenungan membentuk 

elemen asas pemikiran kritis menurut perspektif al-

Qur’an. Berdasarkan turutan menurun, istilah yang paling 

tinggi penggunaannya bagi elemen asas pemikiran kritis 

menurut al-Qur’an ialah kata َرَائ (rÉ’a) sebanyak 328 kali, 

kemudian kata سَممْع (sam‘) sebanyak 185 kali, seterusnya 

kata قلَْمب (qalb) 168 kali,  َادَةشَمه  (syahÉdah) 160 kali, بصََمر 

(baÎar) 148 kali, نظََممر (naÐar) 129 kali, عَممين (‘ayn) 65 

kali, أذُن (udhun) 18 kali, فؤَُاد (fu’Éd) 16 kali, طَمرْف (Ïarf) 11 

kali dan kata وَعَى  (wa‘É) sebanyak tujuh (7) kali.  

Istilah yang lebih umum dan meluas maksud serta 

penggunaannya ialah kata َرَائ (rÉ’a), شَهاَدَة (shahÉdah), بصََر

 (baÎar), نظََمر (naÐar), سَممْع (sam‘) dan قلَْمب (qalb). Semua 

kalimah ini melibatkan deria penglihatan, pendengaran 

dan deria keenam atau the sixth sense.  

Istilah َرَائ (rÉ’a), بصََمر (baÎar), نظََمر (naÐar) dan شَمهاَدَة 

(shahÉdah) membabitkan pancaindera penglihatan. Setiap 

istilah ini boleh bermaksud melihat, nampak, kelihatan, 

penglihatan, pandangan, menyedari, persaksian, 

penyaksian dan yang sebangsa dengannya. Kata طَممرْف 

(Ïarf) yang bermakna kerlipan mata, lebih spesifik dan 

kecil penggunaannya. Pancaindera penglihatan 

memainkan peranan sangat penting bagi manusia untuk 

melihat, memerhati, mencerap, mengamati, memahami 

dan mendapatkan maklumat tentang alam sekeliling. Alam 

ini dapat dilihat dan dicerap melalui pancaindera 

penglihatan.  

Alat yang digunakan untuk semua fungsi asas bagi 

penglihatan adalah deria mata atau عَميْن (‘ayn). Istilah عَميْن 

(‘ayn) digunakan secara sederhana di dalam al-Qur’an, 

iaitu sebanyak 65 kali. Al-Qur’an menggunakan istilah ini 

bagi makna mata, biji mata, penyejuk (penyenang) mata, 

cairan mengalir (tembaga), sumber air, mata air, 

pengawasan, pandangan, air (sungai) mengalir, dan 

bidadari bermata cantik. Deria dan aspek penglihatan 

sangat penting dalam membantu pembentukan dan 

perkembangan pemikiran kritis. Kajian al-Qur’an juga 

menunjukkan lebih banyak istilah yang digunakan, iaitu 

enam (6) istilah, untuk menggambarkan keluasan fungsi 

penglihatan dan banyaknya maklumat yang masuk 

melaluinya, berbanding aspek pendengaran dan 

perenungan, yang masing-masing hanya mempunyai dua 

(2) dan tiga (3) istilah sahaja.    

 Berdasarkan fisiologi dan anatomi manusia, satu 

saraf penglihatan atau mata mengandungi lebih dari satu 

juta serat saraf. Manakala saraf pendengaran atau telinga 

memiliki 30 ribu serat saraf sahaja. Secara fisiologi, 2/3 

jumlah saraf pancaindera dalam tubuh adalah saraf 

penglihatan. Dari jumlah maklumat pancaindera, data 

yang melalui jalur pendengaran tidak lebih dari 12% 

sahaja, sedangkan data yang masuk melalui jalur 

penglihatan mencapai 70%. Namun mengapa di dalam al-

Qur’an, indera pendengaran disebut terlebih dahulu 

daripada indera penglihatan?
60

 

Antara rumusan yang boleh diambil berkaitan aspek 

pendengaran dan penglihatan ialah bahawa: 1) sistem 

                                                      
60

 Yusuf Haji Ahmad, Sains Moden, 295. 

pendengaran secara embriologi berkembang lebih awal 

daripada sistem penglihatan. Ia terus menyempurnakan 

diri dan matang ketika janin berusia lima (5) bulan. 

Manakala sistem penglihatan pula menjadi sempurna dan 

matang setelah bayi lahir dan berusia 10 bulan. 2) Janin 

sudah boleh mendengar suara sejak di dalam perut ibu 

lagi, iaitu ketika berumur lima bulan; tetapi ia belum boleh 

melihat cahaya dan gambar kecuali setelah lahir ke dunia. 

3) Semua kawasan dan jalur saraf pendengaran 

berkembang dan matang sebelum berkembang dan 

matangnya saraf penglihatan dengan selisih waktu agak 

lama.
61

   

Memori pendengaran jauh lebih tajam berbanding 

memori penglihatan. Kod-kod dan isyarat suara lebih 

banyak memberikan makna dan pemahaman berbanding 

kod-kod cahaya.
62

 Seorang anak yang dilahirkan pekak 

atau tuli, dia juga automatik menjadi bisu dan tidak 

mampu untuk bercakap. Sedangkan anak-anak yang 

dilahirkan buta, dia masih boleh mendengar dan belajar 

bertutur dengan agak mudah.
63

 Malah mereka boleh 

menjadi orang yang cerdik, mampu menghafal ayat-ayat 

al-Qur’an dan mempunyai daya ingatan yang kuat. Ini 

menunjukkan betapa pentingnya indera pendengaran.
64

  

Kata سَممممْع (sam‘) yang bermakna pendengaran, 

mendengar dan yang seumpamanya, membabitkan 

pancaindera pendengaran. Istilah ini digunakan secara 

umum dan meluas (185 kali) bagi makna pendengaran. 

Dari segi keutamaan, deria pendengaran lebih penting dari 

penglihatan kerana manusia yang boleh mendengar, 

biarpun buta, dia masih boleh belajar, mengenali dan 

memahami percakapan orang lain atau apa yang 

didengarinya. Sedangkan orang yang celik tetapi pekak, 

                                                      
61 Ibid, 299. 
62 Ibid, 306. 
63 Ibid, 302. 
64 Ibid, 303. 

susah bagi dia untuk memahami sesuatu. Bayi yang baru 

lahir juga belajar memahami melalui deria pendengaran 

terlebih dahulu. Deria pendengaran berfungsi lebih dahulu 

dari deria penglihatan. Banyak ayat al-Qur’an yang 

menyebut dan merujuk kepada pancaindera pendengaran 

sebelum penglihatan dan hati.
65

  

Selain kata سَمممْع (sam‘), istilah lain yang berkaitan 

dengan aspek pendengaran ialah kata نصََمت (naÎat) yang 

lebih spesifik, terfokus dan terhad penggunaannya. Ia 

memberi makna diam sambil mendengar dan 

memperhatikan apa yang didengari. Ia hanya digunakan 

untuk mendengar al-Qur’an sahaja. Biarpun 

penggunaannya hanya dua kali sahaja tetapi ia sudah 

memadai untuk menjelaskan maksud yang ingin 

disampaikan, iaitu manusia malah jin juga, perlu diam 

sambil mendengar serta memperhatikan makna-maknanya 

apabila ayat-ayat al-Qur’an dibacakan.  

Alat atau deria pendengaran adalah telinga atau  أذُن 

(udhun). Jika deria mata atau عَممين (‘ayn) digunakan 

sebanyak 65 kali di dalam al-Qur’an, deria telinga pula 

hanya 18 kali sahaja. Deria pendengaran dan penglihatan, 

iaitu telinga dan mata, menjadi alat untuk menerima 

maklumat atau informasi yang membolehkan akal atau 

minda untuk mengolahnya sebagai ilmu.   

Domain ketiga bagi elemen asas pemikiran kritis 

menurut al-Qur’an ialah aspek perenungan. Ia melibatkan 

kata وَعَمى (wa‘É), قلَْمب (qalb) dan فمُؤَاد (fu’Éd). Istilah وَعَمى 

(wa‘É)  mudahnya bermaksud memberi perhatian atau 

mengambil pelajaran. Bilangan pengulangannya di dalam 

al-Qur’an juga rendah (tujuh kali) dengan maksud spesifik 

mengambil perhatian atau pengajaran hanya dua kali 

sahaja.  

Istilah melibatkan deria pancaindera keenam atau 

mata hati ialah قلَْمب (qalb) dan فمُؤَاد (fu’Éd). Berdasarkan 

penggunaan al-Qur’an, kedua-duanya bermaksud hati, 

kalbu atau jiwa. Kata  َبلْمق  (qalb) digunakan dengan lebih 

meluas dan umum, dengan pengulangan yang tinggi (168 

kali). Ia juga mempunyai potensi kefahaman dan 

rasionaliti, di samping potensi kejiwaan dan perasaan. 

Manakala penggunaan kata  َادفمُمؤ  (fu’Éd) agak rendah, 

sedikit (16 kali) dan terhad. Pancaindera keenam ini juga 

mempunyai kepentingan bagi pembentukan pemikiran 

kritis. Indera  َبلْمق  (qalb) dan فمُؤَاد (fu’Éd) perlu dikawal dan 

dibimbing agar dapat menghasilkan bentuk pemikiran 

kritis yang selari dengan al-Qur’an dan al-Sunnah. 

 Al-Qur’an menggalakkan manusia agar 

mendengar, melihat dan merenung dengan sebaik-

baiknya. Semua kegiatan ini memberikan manfaat yang 

besar bagi pembentukan dan perkembangan pemikiran 

kritis serta meluaskan pandangan, pemikiran dan kalbu.  

Kesimpulan   

Elemen asas pemikiran kritis menurut perspektif al-

Qur’an, membabitkan suatu sintesis kegiatan 

menggunakan pancaindera pendengaran, penglihatan dan 

mata hati untuk mendengar, melihat dan merenung. Ia 

menjadi suatu metode asas bagi pembentukan pemikiran 

kritis secara syumul berdasarkan al-Qur’an. Pengamatan 

atau observasi terhadap alam semesta juga merupakan 

kaedah atau saluran paling utama dan meluas untuk 

memahami alam jagat raya ini serta segala fenomenanya.
66

 

Malah lebih penting lagi, ia menjadi kaedah yang 

ditekankan al-Qur’an untuk mencari kebenaran, yang 

membawa kepada kefahaman hakikat kewujudan, 

kekuasaan dan kebesaran Allah SWT serta keimanan 

kepada-Nya.
67

  

                                                      
66 Sirajuddin Zar, Konsep Penciptaan Alam dalam Pemikiran Islam 

Sains dan al-Qur’an, cet. ke-2 (Jakarta: PT Raja Grafindo Persada, 

1997), 38 – 46.  
67 Mohammad Abu Hamdiyyah, The Quran: An Introduction (London 

& New York: Routledge, 2000), 3-4, 36-37, 46, 69-74, 87-95. 

Al-Qur’an adalah kitab mukjizat yang menjadi 

panduan buat umat manusia dalam segala hal, berkaitan 

ketuhanan, agama, kehidupan, akhlak, pemikiran atau apa 

sahaja. Tidak aneh jika ia memberikan bimbingan dan 

tunjuk ajar bagaimana manusia patut berfikir dengan 

sebaiknya. Maklumat atau informasi perlu wujud sebagai 

input agar minda dapat mengolahnya. Input ini boleh 

didapati dengan mendengar, melihat, memerhati, mengkaji 

dan merenung alam ini, termasuk diri manusia. Mutiara 

ilmu berkaitan elemen asas pemikiran kritis yang terdapat 

di dalam al-Qur’an, al-Íamd li AllÉh dapat dibongkar dan 

digarap agar ia dapat membantu manusia amnya dan umat 

Islam khususnya, untuk membudayakan diri dengan 

metode pemikiran kritis terbaik, yang datangnya dari 

Pencipta manusia dan Pencipta alam ini.  

